
Maligayang Pagdating!
KAMI AY NAGAGALAK sapagkat kasama naming kayo sa pag aaral sa mga salita ng Diyos!

Nais naming malaman ninyo na kayo ay bunga ng aming mga pananalangin kaya hindi nagkakataon 
lang ang pagdalo o pagsali ninyo sa pag aaral na ito.

Nais naming lalo kayong lumago at mas mapalapit sa Panginoon habang patuloy kayong nag aaral 
at pinagbubulay bulayan  ang  mga Salita ng Diyos sa araw araw! Habang kayo ay hinuhubog ayon sa 
pangangaral sa mga Salita ng Diyos bawat araw, aming dalangin na kayo ay higit na  mapamahal sa 
Kanya habang patuloy kayong nagsasaliksik at nagbabasa mula sa Bibliya. 

Bago niyo basahin ang mga nakatakdang talata sa bawat araw, inyong idalangin sa Panginoon  
na kayo’y tulungan unawain ang mga ito. Anyayahan Siyang mangusap sa inyo sa pamamagitan ng 
Kanyang mga Salita. Hayaan Siyang mangusap at tungkulin mong makinig at tumupad sa sinasabi 
Niya.

Maglaan ng panahon sa madalas pagbabasa sa mga talata. Sinasabi sa atin sa Kawikaan na magsaliksik 
at ating masumpungan:   “Kung iyong hahanapin siya na parang pilak, at sasaliksikin mo siyang parang 
kayamanang natatago.” (Kawikaan 2:4–5 ADB1905).

Kami ay nalulugod na pagkalooban kayo ng ibat ibang mga kinakailangang babasahin habang 
kayo’y kasama namin sa pag aaral ng Bibliya sa pamamagitan ng internet.

-- Ruth - Isang Paglalakbay Mula sa Kawalan Tungo sa Magandang Katayuan (Libro)

-- Basahing Plano Talata

-- Lingguhang Blog Poste

-- Lingguhang Memorya Berso

-- Lingguhang Bideos (Lunes)

-- Lingguhang Hamon

-- Online Komunidad: Facebook, Twitter, Instagram, LoveGodGreatly.com

-- Hashtags: #LoveGodGreatly

Hindi na kami makapaghintay dito sa Love God Greatly sa inyong pag umpisa at umaasa kaming 
makakasama kayo sa pagtatapos. Magtiis, magtiyaga, manatili at huwag susuko o bibitaw! Tapusin mo 
ng may pagsisikap anumang inyong nasimulan ngayon. Narito lang kaming natutuwang sumusubaybay 
sa iyong pagtahak. Magsikap sa paggising ng maaga upang maitaboy ang mga alalahanin sa maghapon, 
maupo at gumugol ng panahon para sa mga Salita ng Diyos! At matutuwa tayo sa mga kabutihang 
inilaan ng Diyos para satin sa pag aaral naito! Maglakbay kasama kami habang ating nalalaman at 
nararamdaman  ang dakilang pag ibig ng Diyos sa ating buhay!



Kopirayt@2017 ng LoveGodGreatly.com

Pinagkaloob ang pahintulot na kopyahin itong kasulatan para layunin na pag-aralan ang 
librong Ruth - Isang Paglalakbay Mula sa Kawalan Tungo sa Magandang Katayuan.

Mangyari huwag baguhin itong kasulatan.

Ating Komunidad
ANG GRUPO NA “Lubos na mahalin ang Diyos” ay binubuo nang magagandang kababaihan sa 
komunidad na gustong malaman at magaral ng Salita ng Diyos.

Umpisahan ng Santong Salita pero hindi natatapos duon.

Marami nag sasama- sama sa ibat ibang bahay o sa online sila nagkikita at naguusap, meron din sa 
kanilang simbahan at marami din sa kabilang mundo kung saan konektado sila.

Ano man ang koneksiyon nila, sila ay nagmamahal sa isang layunin… para mahalin ang Diyos ng 
lubos.

Ngayon, sa araw na ito, pag tayo ay nag aaral ng Santong Kasulatan, kulang ang panghihikayat at 
suporta na maitutulong na mahalin ng lubos ang Diyos.

Tayo ay nandito sa komunidad natin na para matulungan natin ang isat isa sa pagaaral at tayo ay 
lumaki sa pagmamahal natin sa Santong Kasulatan. Dahil dito puwede mo bang tanungin ang kapwa 
na makipagaral sayo?

Ang kababahian natin, kailangan natin ang isat isa na makipagaral sa’yo.

Magtiwala ka na kami dito ay nagaaral at pinagdadasalan kayo at masayang masaya kami na kayo ay 
karamay na magaral pati. At pagtiwalaan niyo na ang ating Diyos ay masaya na gusto nating malaman 
kung paano tayo makakalapit sa kanya.

Sa ngayon, tawagan niyo ang kaibigan, ang kapatid at ang iba pang kamaganak at tayo tayo ay 
magaral, kahit saan, kumoekta tayo. 

Kaya natin ‘to.

Paano mag- SOAP
GUSTONG GUSTO NAMIN ninyong malaman na napakasaya kami para sa inyo.

Ipinagmamalaki ka namin sa iyong pangako … na magbasa ng Biblia araw araw at iaplay ito sa ating 
buhay – ang magandang buhay na binigay sa atin.

Bawat Kabanata mayroong laarawan sa bawat berso na binabasa natin. Itong laarawan ay 
makakatulong sa ating pagintindi ng mga berso na binabasa at malaman kung ano ang sinansabi sa 
atin ng Panginoon.

Dito sa Love God Greatly, ginagamit namin ang S.O.A.P. na paraan. Bago tayo magumpisa, tingnan 
natin kung ano itong S.O.A.P. at bakit namin ito ginagamit.

Bakit mag- S.O.A.P?

Oo at maganda na binabasa ang Biblia, pero masmaganda na makipag-ugnayan tayo. Makikita mo sa 
madaling panahon na merong mga Santong Kasulatan na hindi mo nakita nuon na nandyan na. Kasi 
itong paraan na S.O.A.P. ay tutulungan ka na magaral na mas malamin, makikita moa ng iyong dagdag 
kaalaman sa pagintindi sa Biblia. Kaya gusto naming ihandog sa inyo na gamatin itong S.O.A.P na 
paraan. Magugulat ka!

Ano ang ibig sabihin ng S.O.A.P.?

S- Banal na kaSulatan. Isulat ang mga berso na pinagaralan natin at makikita nyo na maykaibahang 
resulta. Maso-sorpesa ka sa makikita mong kagawan ng Diyos.

O- Mga Obserbasyon. Ano ang nakikita ninyo sa mga berso na binasa natin? Sino sino ang 
pinatutungkolan? Meron bang inuulit ulit na sinasabi? Meron bang salitang kapunapuna sa iyo?

A- Aplikasyon. Dito natin puwedeng i-aplay sa ating sarili. Ano ba ang sinasabi ng Diyos sa akin? 
Paano ko magagamit ito sa sarili kong buhay? Ano ang kailangan kong gawin?

P- Pagdasal – Ipagdasal ang Santong Kasulatan. Oras na ito upang magpasalamat sa lahat na ipinakikita 
niya sa atin gawa nang tayo ay nag- aaral nang Libro para sa mga Salita ng Diyos. Tanungin natin ang 
Panginoon kung meron tayong kasalanan na kailangan nating tanggapin, huwag kalimutan, na mahal 
tayo ng Diyos. 

Paano mag- S.O.A.P? Ito ang halimbawa!

S- 5 Dahil sa pagasa na natataan para sa inyo sa langit, na nang una ay inyong narinig sa salita ng 
katotohanan ng evangelio, 6 Na ito’y dumating sa inyo; gayon din naman kung paano sa buong 
sanglibutan na namumunga at lumalaganap, gaya rin naman sa inyo, mula nang araw na inyong 
marinig at maalaman ang biyaya ng Dios sa katotohanan; 7 Ayon sa inyong natutuhan kay Epafras na 
aming minamahal na kasamang lingkod, na isang tapat na ministro ni Cristo, sa ganang atin; 8 Na siya 
rin namang sa amin ay nagbalita ng inyong pagibig sa Espiritu.

O-

-- Pagka-hinalo moa ng pananampalataya at pagmamahal, merong pagasa.

-- Ang pagasa natin ay nasa langit… sa dadating na panahon.

-- Ang Santong Sulat -  ay totoo.

-- Ang Santong Sulat -  ay buhay, mula sa umpisa hanggang sa dulo.

-- Kaya ng isang tao na magbago… Epafras.

A- Ginamit ng Diyos si, Epafras, para maibago ang kanilang bayan! Napaalala sa akin na ang ating 
pananagutan ay sabihin sa iba ang estoria ng ating Panginoon at Siya ang maglalago. Yung mga berso 
na binasa natin ay sinasabi na ikalat natin sa lahat ang katotohanan ni Kristo, at siya ang bahala 
na magdagdag. Itong mga berso ay direkta sa LGG … “gayon din naman kung paano sa buong 
sanglibutan na namumunga at lumalaganap, gaya rin naman sa inyo, mula nang araw na inyong 
marinig at maalaman ang biyaya ng Dios sa katotohanan;

 “Napakasaya pag nakita natin ang Santong Sulat -  maging buhay at nagsasalita sa ating. Ang ating 
tugon ay mga kababaihan na nadito sa ating grupo ay maintindihan. “Ang Santong Sulat -  ay hindi 
lang impormasyon, pati din sa ating pagbabagong- anyo.”

P- Panginoon, tulungan mo po akong maging Epafras – at sabihin sa iba ang iyong pagmamahal at 
Ikaw na lang ang magdagdag at magalaga. Tulungan mo po ako na maintindihan ko po ang mga berso 
na binabasa namin araw araw. Ang aking tugon ay maging malapit sa Iyo. Tulungan mo po akong may 
pagasa araw araw, araw araw ay maypanampalataya at pagmamahal sa kapwa. Tulungan mo akong 
maalala na may magandng dadating sa kinabukasan!

_________________________

Ang importante dito sa ating pag-aaral ay ang ating pakikipag-unayan sa isa’t isa, at ang ating Aplikasyon 
sa buhay natin.

Awit 1:2 Kundi ang kaniyang kasayahan ay nasa kautusan ng Panginoon; at sa kautusan niya 
nagbubulaybulay siya araw at gabi. 3 At siya’y magiging parang punong kahoy na itinanim sa 
siping ng mga agos ng tubig, na nagbubunga sa kaniyang kapanahunan, ang kaniyang dahon 
nama’y hindi malalanta; at anumang kaniyang gawin ay giginhawa.

Soap Basahing Plano
UNANG LINGGO

	 Basahin: Ruth 1:1-3; Levitico 26:1-4,18-20	 Soap: Ruth 1:1-3
	 Basahin: Ruth 1:4-5; Genesis 19:30	 Soap: Ruth 1:4-5
	 Basahin: Ruth 1:6-14	 Soap: Ruth 1:8
	 Basahin: Ruth 1:15-18; Kawikaan 31:25	 Soap: Ruth 1:16,17
	 Basahin: Ruth 1:19-22; 1 Pedro 4:19; Awit 34:19	 Soap: Ruth 1:19-21

IKALAWANG LINGGO
	 Basahin: Ruth 2:1-3; Kawikaan 20:24	 Soap: Ruth 2:3
	 Basahin: Ruth 2:4-7; Levitio 19:9-10	 Soap: Ruth 2:7
	 Basahin: Ruth 2:8-13; Awit 57:1 	 Soap: Ruth 2:11-12
	 Basahin: Ruth 2:14-17; Awit 34:10	 Soap: Ruth 2:17
 	 Basahin: Ruth 2:18-23; Awit 119:68	 Soap: Ruth 2:20

IKATLONG LINGGO
	 Basahin: Ruth 3:1-5	 Soap: Ruth 3:3-4
	 Basahin: Ruth 3:6-9	 Soap: Ruth 3:8-9
	 Basahin: Ruth 3:10-11; Kawikaan 31:31	 Soap: Ruth 3:11
	 Basahin: Ruth 3:12-13	 Soap: Ruth 3:12-13
	 Basahin: Ruth 3:14-18; 1 Tesalonica 4:3-4	 Soap: Ruth 3:14-15

IKAAPAT NA LINGGO
	 Basahin: Ruth 4:1-6	 Soap: Ruth 4:5-6
	 Basahin: Ruth 4:7-10	 Soap: Ruth 4:9-10
	 Basahin: Ruth 4:11-12; Gen. 29:31; Gen. 30:22	 Soap: Ruth 4:11-12
	 Basahin: Ruth 4:13-16, Awit 30:11 	 Soap: Ruth 4:14-15, Awit 30:11 
	 Basahin: Ruth 4:17-22; Mateo 1:1,21	 Soap: Ruth 4:17; Mateo 1:21

Lunes
Martes

Miyerkules
Huwebes
Biyernes

Tugon

Lunes
Martes

Miyerkules
Huwebes
Biyernes

Tugon

Lunes
Martes

Miyerkules
Huwebes
Biyernes

Tugon

Lunes
Martes

Miyerkules
Huwebes
Biyernes

Tugon

Mga Layunin
NANINIWALA KAMI na ito ay mahalaga na isulat ang mga layunin para sa bawat session. Magtabi ng 
ilang oras at magsulat ng tatlong mga layunin na nais mong mag-pocus sa session na ito, simula sa 
paggising sa bawat araw ay basahin ang Santong Sulat - . Kaya susunod na pagtapos ng 4 na lingo 
meron tayong balikan na mga layunin natin. Kaya natin eto!

Ang aking mga layunin para sa session na ito ay:

1.

2.

3.

Prima: ___________________________________________________________   

Petcha: ______________________

Paunang Salita
KAMI AY LABIS na nagagalak sa ating pagsasaliksik sa aklat ni Ruth ngayong buwang ito.

Ang salaysay ukol sa buhay ni Ruth ay naganap nuong panahon ng Mga Hukom, sa ating 
pagsisimula, makikita natin ang trahedya sa buhay ni Naomi.Si Naomi na una ng namatayan ng asawa 
ay nagluluksa sa pagkamatay ng kanyang dalawang anak na lalaki.

Nagdesisyon si Naomi na lisanin ang bayan kung saan sila nanirahan ng kanyang asawa at dalawang 
anak upang umuwi sa kanyang sinilangang bayan. Si Orpah na kanyang manugang ay nagdesisyong 
umuwi sa bayan ng Moab. 

Dito natin makikilala si Ruth, isang Moabite ngunit kinikilala ang Diyos bilang nag iisa at tunay 
na Diyos. (Ruth 1:16) Sa kahalintulad na pagmamahal niya sa Diyos, kanyang ipinangako na ibibigay 
ang kanyang buhay at sasamahan si Naomi. Silang dalawa ay naglakbay at humayo tungo sa bayan ng 
Bethlehem.

Ang aklat ng Ruth ay ukol sa kawalan at hinagpis ng kalooban,makikita natin dito na ang pagluluksa 
ay napalitan ng pagsasaya. Makikita natin ang mga kababaihan na nag iisa at itinakwil na mahanap ang 
pagtanggap.Makikita natin ang iba’t ibang anyo ng katapatan, kabaitan, katapangan at pagtanggaap.
Higit sa lahat ang Ruth ay aklat na labis na nagpapakita ng kabaitan at pag gabay ng Panginoon sa 
bawat tao. Habang ang dalawang kababaihan na ito ay naglalakbay na puno ng takot at pangamba 
tungo sa Bethlehem, ang kabaitan ng Panginoon ay namalas sa kanyang pag antabay sa kanila at 
paghahatid sa kanila sa matwid at maayos na patutunguhan.

Sa aklat ng Ruth dito natin mamamalas ang nasasabi sa aklat ng Mga Romano 8:28.

" Alam nating sa lahat ng bagay, ang Diyos ay gumagawang kasama ang mga nagmamahal sa kanya, 
ang mga tinawag ayos sa kanyang panukala, sa kanilang ikabubuti." Mga Romano 8:28

Sa aklat ni Ruth, ating makikita kung paano kinuha ng Panginoon ang mga ordinaryong tao na 
may masasakit na karanasan upang ihatid sila sa buhay na puno ng kaligayahan at maipamalas nila 
ang kanilang kagalingan.  Hindi natin dapat isantabi ang mga maliliit na pangyayari sa ating buhay. 
Maaring ito ay pag aalaga sa pamilya, pagpapakasal, pagtatrabaho, pagpapakita ng kabaitan sa kapwa o 
pag aalaga at pagpapalaki ng mga anak. Ang lahat ng ito ay instrumento na gamit ng ating Panginoon 
para sa kabutihan ng lahat ng nagmamahal sa kanya at minamahal niya, sa Kanyang karangalan at sa 
kaligtasan ng nakararami.

Walang hindi mahalaga sa mga plano ng ating Panginoon, ang lahat ay may kanya kanyang dapat 
gawin. Ang pag aaral na ito ay maghahatid sa atin ng pag asa habang ating namamalas ang dakilang 
pagmamahal at kagandahan ng nilikha ng ating Panginoon at ang pinaka huling pahina na ubod ng 
dakila ay ang pagbabalik ni Kristo.

And sandigan ko ay si Hesus,

Jen

Linggo 1
Linggo 1 Layunin: (Mahahanap ito na nakalista sa ating blog post bawat Lunes):

Panalangin para sa linggo ito: Ang ating Pamilya

	 Pagdarasal	 Papuri

Lunes

Martes

Miyerkules

Huwebes

Biyernes



At sinabi ni Ruth, Huwag mong ipamanhik 
na kita'y iwan, at bumalik na humiwalay 

sa iyo; sapagka't kung saan ka pumaroon, 
ay paroroon ako: at kung saan ka 

tumigil, ay titigil ako: ang iyong bayan ay 
magiging aking bayan, at ang iyong Dios 

ay aking Dios:
RUTH 1:16

Panlinggong Salita ngDiyos Linggo 1

Linggo 1

LUNES
RUTH 1:1-3

1 At nangyari nang mga kaarawan nang 
humatol ang mga hukom, na nagkagutom 
sa lupain. At isang lalaking taga Bethlehem-
juda ay yumaong nakipamayan sa lupain ng 
Moab, siya, at ang kaniyang asawa, at ang 
kaniyang dalawang anak na lalake.
2 At ang pangalan ng lalake ay Elimelech, at 
ang pangalan ng kaniyang asawa ay Noemi, 
at ang pangalan ng kaniyang dalawang anak 
ay Mahalon at Chelion, mga Ephrateo na 
taga Bethlehem-juda. At sila’y naparoon sa 
lupain ng Moab, at nanirahan doon.
3 At si Elimelech na asawa ni Noemi ay 
namatay: at siya’y naiwan at ang kaniyang 
dalawang anak.

LEVITICO 26:1-4
1 Huwag kayong gagawa para sa inyo ng 
mga diosdiosan, ni magtatayo kayo ng 
larawang inanyuan o haligi, ni huwag 
kayong maglalagay ng batong inanyuan sa 
inyong lupain, upang inyong yukuran yaon: 
sapagka’t ako ang Panginoon ninyong Dios.
2 Inyong ipangingilin ang aking mga sabbath, 
at inyong igagalang ang aking santuario: ako 
ang Panginoon.
3 Kung lalakad kayo ng ayon sa aking mga 
palatuntunan at iingatan ninyo ang aking 
mga utos, at inyong tutuparin:
4 Ay maglalagpak nga ako ng ulan 
sa kapanahunan, at ang lupain ay 
pakikinabangan, at ang mga kahoy sa parang 
ay magbubunga.

LEVITICO 26:18-20
18 At kung sa mga bagay na ito man ay hindi 
ninyo ako pakinggan, ay parurusahan ko 
kayong makapito pa, dahil sa inyong mga 

kasalanan.
19 At sisirain ko ang kahambugan ng inyong 
kapangyarihan; at gagawin kong parang 
bakal ang inyong langit at parang tanso ang 
inyong lupa:
20 At gugugulin ninyo ang inyong kalakasan 
ng walang kabuluhan; sapagka’t hindi 
ibibigay sa inyo ng inyong lupain ang 
kaniyang bunga ni ng kahoy sa parang ang 
kaniyang bunga.

MARTES
RUTH 1:4-5

4 At sila’y nagsipagasawa sa mga babae sa 
Moab; ang pangalan ng isa’y Orpha, at ang 
pangalan ng isa’y Ruth: at sila’y tumahan 
doon na may sangpung taon.
5 At namatay kapuwa si Mahalon at si 
Chelion; at ang babae ay naiwan ng kaniyang 
dalawang anak at ng kaniyang asawa.

GENESIS 19:30
30 At sumampa si Lot mula sa Zoar at tumira 
sa bundok, at ang kaniyang dalawang anak 
na babae na kasama niya; sapagka’t siya’y 
natakot na tumira sa Zoar: at siya’y tumira sa 
isang yungib, siya at ang kaniyang dalawang 
anak na babae.

MIYERKULES
RUTH 1:6-14

6 Nang magkagayo’y bumangon siya na 
kasama ng kaniyang dalawang manugang 
upang siya’y bumalik mula sa lupain ng 
Moab: sapagka’t kaniyang nabalitaan sa 
lupain ng Moab kung paanong dinalaw ng 
Panginoon ang kaniyang bayan sa pagbibigay 
sa kanila ng tinapay.

7 At siya’y umalis sa dakong kaniyang 
kinaroroonan, at ang kaniyang dalawang 
manugang na kasama niya: at sila’y yumaon 
upang bumalik sa lupain ng Juda.
8 At sinabi ni Noemi sa kaniyang dalawang 
manugang, Kayo’y yumaon, na bumalik 
ang bawa’t isa sa inyo sa bahay ng kaniyang 
ina: gawan nawa kayo ng magaling ng 
Panginoon, na gaya ng inyong ginawa sa mga 
namatay at sa akin.
9 Ipagkaloob nawa ng Panginoon na kayo’y 
makasumpong ng kapahingahan, bawa’t isa 
sa inyo sa bahay ng kaniyang asawa. Nang 
magkagayo’y kaniyang hinagkan sila; at 
inilakas nila ang kanilang tinig at nagsiiyak.
10 At sinabi nila sa kaniya, Hindi, kundi kami 
ay babalik na kasama mo sa iyong bayan.
11 At sinabi ni Noemi, Kayo’y magsibalik, 
mga anak ko: bakit kayo’y yayaong kasama 
ko? may mga anak pa ba ako sa aking tiyan, 
na magiging inyong mga asawa?
12 Kayo’y magsibalik, mga anak ko, 
magpatuloy kayo ng inyong lakad; sapagka’t 
ako’y totoong matanda na upang magkaroon 
pa ng asawa. Kung aking sabihin, Ako’y 
may pagasa, kung ako’y magkaasawa man 
ngayong gabi, at ako’y magkakaanak man;
13 Maghihintay kaya kayo hanggang sa 
sila’y lumaki? magbabawa kaya kayo na 
magkaasawa? huwag, mga anak ko: sapagka’t 
daramdamin kong mainam dahil sa inyo, 
sapagka’t ang kamay ng Panginoon ay nanaw 
laban sa akin.
14 At inilakas nila ang kanilang tinig at 
nagsiiyak uli; at hinagkan ni Orpha ang 
kaniyang biyanan; nguni’t si Ruth ay 
yumakap sa kaniya.

HUWEBES
RUTH 1:15-18

15 At sinabi niya, Narito, ang iyong hipag ay 
bumalik na sa kaniyang bayan, at sa kaniyang 

dios; bumalik kang sumunod sa iyong hipag.
16 At sinabi ni Ruth, Huwag mong 
ipamanhik na kita’y iwan, at bumalik na 
humiwalay sa iyo; sapagka’t kung saan ka 
pumaroon, ay paroroon ako: at kung saan 
ka tumigil, ay titigil ako: ang iyong bayan ay 
magiging aking bayan, at ang iyong Dios ay 
aking Dios:
17 Kung saan ka mamatay, ay mamamatay 
ako, at doon ako ililibing; hatulan ako 
ng Panginoon at lalo na, maliban ang 
kamatayan ang maghiwalay sa iyo at sa akin.
18 At nang makita ni Noemi na mapilit ng 
pagsama sa kaniya, ay tumigil ng pagsasalita 
sa kaniya.

KAWIKAAN 31:25
25 Kalakasan at kamahalan ay siyang 
kaniyang suot. At kaniyang tinatawanan ang 
panahong darating.

BIYERNES
RUTH 1:19-22

19 Sa gayo’y yumaon silang dalawa hanggang 
sa sila’y dumating sa Bethlehem. At nangyari, 
nang sila’y dumating sa Bethlehem, na ang 
buong bayan ay napataka sa kanila; at sinabi 
ng mga babae, Ito ba’y si Noemi?
20 At sinabi niya sa kanila, Huwag na ninyo 
akong tawaging Noemi, tawagin ninyo 
akong Mara: sapagka’t ginawan ako ng 
kapaitpaitan ng Makapangyarihan sa lahat.
21 Ako’y umalis na puno, at ako’y iniuwi ng 
Panginoon na walang dala. Bakit ninyo ako 
tinatawag na Noemi, yamang ang Panginoon 
ay nagpatotoo laban sa akin, at dinalamhati 
ako ng Makapangyarihan sa lahat?
22 Sa gayo’y nagsibalik si Noemi at si Ruth na 
Moabita, na kaniyang manugang na kasama 
niya, na nagsibalik mula sa lupain ng Moab: 
at sila’y nagsidating sa Bethlehem sa pasimula 
ng pagaani ng sebada.

1 PEDRO 4:19
19 Kaya’t ipagkatiwala naman ng 
nangagbabata ayon sa kalooban ng Dios 
ang kanilang mga kaluluwa sa paggawa ng 
mabuti sa tapat na Lumalang.

AWIT 34:19
19 Marami ang kadalamhatian ng matuwid; 
nguni’t inililigtas ng Panginoon sa lahat.

1. Sa iyong palagay, bakit mas pinili ni Orpah na bumalik sa Moab sa halip na sumama kina Naomi 
at Ruth?

2. Bakit nais palitan ni Naomi ang pangalan niang Naomi sa Mara?

3. Bakit nasasabi ni Naomi na dinala ng Panginoon ang delubyo sa kanya?

4.Nagtitiwala ba si Naomi sa ating Panginoon?

5. Paano naging mahalaga ang Bethlehem, ang lugar kung saan bumalik sina Naomi at Ruth sa aklat 
na ito?

Gunita at mga Tanong

Gantihin nawa ng Panginoon ang iyong 
gawa, at bigyan ka nawa ng lubos na 

ganting pala ng Panginoon, ng Dios ng 
Israel, sa ilalim ng mga pakpak niyaong 

iyong kakanlungan.
RUTH 2:12

Linggo 2

LUNES
RUTH 2:1-3

1 At si Noemi ay may kamaganak ng 
kaniyang asawa, isang mayamang 
makapangyarihan, sa angkan ni Elimelech; at 
ang pangalan niya’y Booz.
2 At sinabi ni Ruth na Moabita kay Noemi, 
Paparoonin mo ako ngayon sa bukid, at 
mamulot ng mga uhay sa likuran niyaong 
aking kasumpungan ng biyaya sa paningin. 
At sinabi niya sa kaniya, Yumaon ka, anak ko.
3 At siya’y yumaon at naparoon, at namulot 
sa bukid sa likuran ng mga mangaani: at 
nagkataong dumating sa bahagi ng lupa 
na nauukol kay Booz, na sa angkan ni 
Elimelech.

KAWIKAAN 20:24
24 Ang mga lakad ng tao ay sa Panginoon; paano 
ngang mauunawa ng tao ang kaniyang lakad?

MARTES
RUTH 2:4-7

4 At, narito, si Booz ay nanggaling sa 
Bethlehem, at nagsabi sa mga mangaani, Ang 
Panginoo’y sumainyo nawa. At sila’y sumagot 
sa kaniya, Pagpalain ka nawa ng Panginoon.
5 Nang magkagayo’y sinabi ni Booz sa 
kaniyang lingkod na kaniyang katiwala sa 
mga mangaani, Sinong babae ito?
6 At ang lingkod na katiwala sa mga 
mangaani ay sumagot at nagsabi, Siya’y 
babaing Moabita na bumalik na kasama ni 
Noemi na mula sa lupain ng Moab:
7 At kaniyang sinabi, Isinasamo ko sa 
iyong pamulutin mo ako, at papagtipunin 
sa likuran ng mga mangaani sa gitna ng 
mga bigkis. Sa gayo’y naparoon siya at 

nagpatuloy, sa makatuwid baga’y mula sa 
umaga hanggang ngayon, liban sa siya’y 
nagpahingang sangdali sa bahay.

LEVITICO 19:9-10
9 At pagka gagapas kayo ng mga uhay 
sa inyong lupain, ay huwag ninyong 
pakakagapasin ang mga sulok ng inyong 
bukid, ni huwag ninyong pamulutan ang 
inyong lupang ginapasan.
10 At huwag ninyong sisimutin ang inyong 
ubasan, ni huwag ninyong pupulutin ang 
bungang nahulog sa inyong ubasan; sa dukha 
at sa taga ibang bayan, pababayaan ninyo: 
ako ang Panginoon ninyong Dios.

MIYERKULES
RUTH 2:8-13

8 Nang magkagayo’y sinabi ni Booz kay 
Ruth, Di mo ba naririnig, anak ko? Huwag 
kang mamulot sa ibang bukid, o lumagpas 
man dito, kundi manahan ka ritong malapit 
sa piling ng aking mga alilang babae.
9 Itanaw mo ang iyong mga mata sa bukid 
na kanilang inaanihan, at sumunod ka sa 
kanila; di ba ibinilin ko sa mga bataan na 
huwag ka nilang gagalawin? At pagka ikaw 
ay nauuhaw, pumaroon ka sa mga banga, at 
uminom ka sa inigib ng mga bataan.
10 Nang magkagayo’y nagpatirapa siya at 
yumukod sa lupa, at nagsabi sa kaniya, 
Bakit ako nakasumpong ng biyaya sa iyong 
paningin na nilingap mo ako, dangang ako’y 
taga ibang lupa?
11 At si Booz ay sumagot at nagsabi sa kaniya, 
Ipinatalastas sa akin ang buong iyong ginawa 
sa iyong biyanan mula sa pagkamatay ng 
iyong asawa: at kung paanong iyong iniwan 
ang iyong ama at iyong ina, at ang lupang 
pinanganakan sa iyo, at ikaw ay naparito sa 

bayan na hindi mo nakilala nang una.
12 Gantihin nawa ng Panginoon ang iyong 
gawa, at bigyan ka nawa ng lubos na ganting 
pala ng Panginoon, ng Dios ng Israel, 
sa ilalim ng mga pakpak niyaong iyong 
kakanlungan.
13 Nang magkagayo’y kaniyang sinabi, 
Makasumpong nawa ako ng biyaya sa iyong 
paningin, panginoon ko; sapagka’t ako’y iyong 
inaliw, at sapagka’t may kagandahang loob na 
pinagsalitaan mo ang iyong lingkod, bagaman 
ako’y hindi gaya ng isa sa iyong mga alila.

AWIT 57:1 
1 Maawa ka sa akin, Oh Dios, maawa ka 
sa akin; sapagka’t ang aking kaluluwa ay 
nanganganlong sa iyo. Oo, sa lilim ng iyong 
mga pakpak ay manganganlong ako, hanggang 
sa makaraan ang mga kasakunaang ito.

HUWEBES
RUTH 2:14-17

14 At sa pagkain ay sinabi ni Booz sa kaniya, 
Parito ka, at kumain ka ng tinapay, at basain 
mo ang iyong subo sa suka. At siya’y umupo 
sa siping ng mga mangaani: at iniabot niya 
sa kaniya, ang sinangag na trigo, at siya’y 
kumain, at nabusog, at lumabis.
15 At nang siya’y tumindig upang mamulot, 
ay iniutos ni Booz sa kaniyang mga bataan, 
na sinasabi, Pamulutin ninyo siya hanggang 
sa gitna ng mga bigkis, at huwag ninyo 
siyang hiyain.
16 At ihugot din ninyo siya ng ilan sa mga 
bigkis, at iwan ninyo at pamulutin niya, at 
huwag ninyong hiyain siya.
17 Sa gayo’y namulot siya sa bukid hanggang 
sa paglubog ng araw; at kaniyang hinampas 
yaong kaniyang napamulot, at may isang epa 
ng sebada.

AWIT 34:10
10 Ang mga batang leon ay kinakapos 

at nagtitiis ng gutom. Nguni’t silang 
nagsisihanap sa Panginoon ay hindi 
kukulangin ng anomang mabuting bagay.

BIYERNES 
RUTH 2:18-23

18 At kaniyang dinala at pumasok sa bayan: 
at nakita ng kaniyang biyanan ang kaniyang 
napamulot: at kaniyang inilabas at ibinigay 
sa kaniya ang lumabis sa kaniya pagkatapos 
na siya’y nabusog.
19 At sinabi ng kaniyang biyanan sa kaniya, 
Saan ka namulot ngayon? at saan ka gumawa? 
Pagpalain nawa yaong lumingap sa iyo, 
At itinuro niya sa kaniyang biyanan kung 
kanino siya gumawa, at sinabi, Ang pangalan 
ng lalake na aking ginawan ngayon ay Booz.
20 At sinabi ni Noemi sa kaniyang manugang: 
Pagpalain nawa siya ng Panginoon, na hindi 
ikinait ang kaniyang kagandahang loob sa 
mga buhay at sa mga patay. At sinabi ni 
Noemi sa kaniya, Ang lalaking yaon ay isa 
sa mga kamaganak na malapit natin, isang 
pinakamalapit na kamaganak natin.
21 At sinabi ni Ruth na Moabita, Oo, sinabi 
niya sa akin, Ikaw ay sumunod na malapit 
sa aking mga bataan hanggang sa kanilang 
matapos ang aking ani.
22 At sinabi ni Noemi kay Ruth na kaniyang 
manugang, Mabuti, anak ko, na ikaw ay 
lumabas na kasama ng kaniyang mga alila, at 
huwag kang masumpungan sa ibang bukid.
23 Sa gayo’y nakipisang maliksi na kasiping 
ng mga alila ni Booz, upang mamulot 
hanggang sa katapusan ng pagaani ng sebada 
at pagaani ng trigo; at siya’y tumahang 
kasama ng kaniyang biyanan.

AWIT 119:68
68 Ikaw ay mabuti, at gumagawa ng 
mabuti; ituro mo sa akin ang iyong mga 
palatuntunan.

1. Nagpasya si Ruth na magtrabaho o maghimalay sa palayan ni Boaz. Ano ang ibig sabihin ng 
paghihimalay, ano ang ipinamamalas sa pagkatao ni Ruth dito?

2. Ano ang nasa bersikulo 8-16 tungkol sa katauhan ni Boaz?

3. Sa bersikulo 11, ano ang napansin ni Boaz kay Ruth at nagpasya siyang tulungan ito?

4.Tinawag ni Naomi si Boaz bilang “isa sa kanilang tagapagligtas” ano ang ibig niyang sabihin dito?

5. Sa unang kabanata, nakikita natin ang paghihirap ni Naomi, sa bersikulo 20, nagkaroon ba ng 
pagbabago si Naomi sa kanyang mga pananaw at paniniwala?

Gunita at mga Tanong

Bigyan ninyo siya ng bunga ng kaniyang 
mga kamay; at purihin siya ng kaniyang 

mga gawa sa mga pintuang-bayan.
KAWIKAAN 31:31

Linggo 3

LUNES 
RUTH 3:1-5

1 At sinabi sa kaniya ni Noemi na kaniyang 
biyanan, Anak ko, hindi ba kita ihahanap ng 
kapahingahan, na ikabubuti mo?
2 At ngayo’y wala ba rito si Booz na ating 
kamaganak, na ang kaniyang mga alila ay 
siya mong kinasama? Narito, kaniyang 
pahahanginan ang sebada ngayong gabi sa 
giikan.
3 Maligo ka nga, at magpahid ka ng langis, at 
magbihis ka at bumaba ka sa giikan: nguni’t 
huwag kang pakilala sa lalake, hanggang 
siya’y makakain at makainom.
4 At mangyayari, paghiga niya, na iyong 
tatandaan ang dakong kaniyang hihigaan, at 
ikaw ay papasok, at iyong alisan ng takip ang 
kaniyang mga paa, at mahiga ka; at sasabihin 
niya sa iyo kung ano ang iyong gagawin.
5 At sinabi niya sa kaniya, Lahat ng iyong 
sinasabi sa akin ay aking gagawin.

MARTES
RUTH 3:6-9

6 At siya’y bumaba sa giikan, at ginawa niya 
ang ayon sa buong iniutos sa kaniya ng 
kaniyang biyanan.
7 At nang si Booz ay makakain at makainom, 
at ang kaniyang puso’y maligayahan, siya’y 
yumaong nahiga sa dulo ng bunton ng trigo; 
at siya’y naparoong marahan, at inalisan ng 
takip ang kaniyang mga paa, at siya’y nahiga.
8 At nangyari, sa hating gabi, na ang lalake ay 
natakot at pumihit: at, narito, isang babae ay 
nakahiga sa kaniyang paanan.
9 At sinabi niya, Sino ka? At siya’y sumagot, 
Ako’y si Ruth, na iyong lingkod: iladlad 

mo nga ang iyong kumot sa iyong lingkod; 
sapagka’t ikaw ay malapit na kamaganak.

MIYERKULES
RUTH 3:10-11

10 At kaniyang sinabi, Pagpalain ka nawa ng 
Panginoon, anak ko: ikaw ay nagpakita ng 
higit na kagandahang loob sa huli kay sa ng 
una, sa hindi mo pagsunod sa mga bagong 
tao maging sa dukha o sa mayaman.
11 At ngayon, anak ko, huwag kang matakot; 
gagawin ko sa iyo ang lahat na iyong 
sinasabi, sapagka’t buong bayan ng aking 
bayan ay nakakaalam na ikaw ay isang 
babaing may bait.

KAWIKAAN 31:31
31 Bigyan ninyo siya ng bunga ng kaniyang 
mga kamay; at purihin siya ng kaniyang mga 
gawa sa mga pintuang-bayan.

HUWEBES
RUTH 3:12-13

12 At tunay nga na ako’y kamaganak na 
malapit; gayon man ay may kamaganak na 
lalong malapit kay sa akin.
13 Maghintay ka ngayong gabi, at 
mangyayari sa kinaumagahan, na kung 
kaniyang tutuparin sa iyo ang bahagi ng 
pagkakamaganak, ay mabuti; gawin niya ang 
bahagi ng pagkakamaganak: nguni’t kundi 
niya gagawin ang bahagi ng pagkakamaganak 
sa iyo, ay gagawin ko nga ang bahagi ng 
pagkakamaganak sa iyo, kung paano ang 
Panginoon ay nabubuhay: mahiga ka nga 
hanggang kinaumagahan.

BIYERNES
RUTH 3:14-18

14 At siya’y nahiga sa kaniyang paanan 
hanggang kinaumagahan: at siya’y 
bumangong maaga bago magkakilala ang 
isa’t isa. Sapagka’t kaniyang sinabi, Huwag 
maalaman na ang babae ay naparoon sa 
giikan.
15 At kaniyang sinabi, Dalhin mo rito ang 
balabal na nasa ibabaw mo at hawakan; at 
hinawakan niya; at siya’y tumakal ng anim 
na takal na sebada, at isinunong sa kaniya; at 
siya’y pumasok sa bayan.
16 At nang siya’y pumaroon sa kaniyang 
biyanan, ay sinabi niya, Ano nga, anak ko? 
At isinaysay niya sa kaniya ang lahat na 
ginawa sa kaniya ng lalake.
17 At sinabi niya, Ang anim na takal na 
sebadang ito ay ibinigay niya sa akin; 
sapagka’t kaniyang sinabi, Huwag kang 
pumaroong walang dala sa iyong biyanan.
18 Nang magkagayo’y sinabi niya, Maupo 
kang tahimik, anak ko, hanggang sa iyong 
maalaman kung paanong kararatnan ng 
bagay: sapagka’t ang lalaking yaon ay hindi 
magpapahinga, hanggang sa kaniyang 
matapos ang bagay sa araw na ito.

1 TESALONICA 4:3-4
3 Sapagka’t ito ang kalooban ng Dios, 
sa makatuwid baga’y ang inyong 
pagpapakabanal, na kayo’y magsiilag sa 
pakikiapid;
4 Na ang bawa’t isa sa inyo’y makaalam na 
maging mapagpigil sa kaniyang sariling 
katawan sa pagpapakabanal at kapurihan,

1. Sa bersikulo 1-4, may mga iniutos si Naomi kay Ruth. Ano ang mga ito, at ano ang nais nilang 
malaman bunsod ng mga ipinagawa ni Naomi sa kanya?

2. Ano ang naging reaksyon ni Boaz sa hiling ni Ruth?

3. Para sa iba, ang pagkakaibigan ni Ruth at Boaz ay hindi nararapat. Paano mo maipapaliwanag ang 
mga pangyayari.

4. Bakit kinailangan pang sumangguni ni Boaz sa mga nakatatanda sa kanya?

5. Bakit hindi pinaalis ni Boaz si Ruth hanggang mag umaga na?

Gunita at mga Tanong

Linggo 4
Linggo 4 Layunin: (Mahahanap ito na nakalista sa ating blog post bawat Lunes):

Panalangin para sa linggo ito: Ang Ating Simbahan

	 Pagdarasal	 Papuri

Lunes

Martes

Miyerkules

Huwebes

Biyernes



Iyong pinapaging sayaw sa akin ang 
aking tangis; iyong kinalag ang aking 

kayong magaspang, at binigkisan mo ako 
ng kasayahan:

AWIT 30:11

Panlinggong Salita ngDiyos Linggo 4

Linggo 4

LUNES
RUTH 4:1-6

1 Si Booz nga’y sumampa sa pintuang-bayan, 
at naupo siya roon: at, narito, ang malapit na 
kamaganak na sinalita ni Booz ay nagdaan; 
sa lalaking yao’y sinabi niya, Oy, kuwan! 
lumiko ka, maupo ka rito. At siya’y lumiko, 
at naupo.
2 At siya’y kumuha ng sangpung lalake sa 
mga matanda sa bayan, at sinabi, Maupo 
kayo rito. At sila’y naupo.
3 At sinabi niya sa malapit na kamaganak, 
Ipinagbibili ni Noemi, na bumalik na galing 
sa lupain ng Moab, ang bahagi ng lupa, na 
naging sa ating kapatid na kay Elimelech:
4 At aking inisip na ipahayag sa iyo, na 
sabihin, Bilhin mo sa harap nilang nakaupo 
rito, at sa harap ng mga matanda ng aking 
bayan. Kung iyong tutubusin ay tubusin mo; 
nguni’t kung hindi mo tutubusin ay saysayin 
mo nga, upang matalastas ko: sapagka’t wala 
nang tutubos na iba pa liban sa iyo: at ako 
ang sumusunod sa iyo. At sinabi niya, Aking 
tutubusin.
5 Nang magkagayo’y sinabi ni Booz, 
Anomang araw na iyong bilhin ang parang sa 
kamay ni Noemi, ay marapat na iyong bilhin 
din ang kay Ruth na Moabita, na asawa ng 
namatay, upang ibangon ang pangalan ng 
namatay sa kaniyang mana.
6 At sinabi ng malapit na kamaganak, Hindi 
ko matutubos sa ganang akin, baka masira 
ang aking sariling mana: iyo na ang aking 
matuwid ng pagtubos; sapagka’t hindi ko 
matutubos.

MARTES
RUTH 4:7-10

7 Ito nga ang kaugalian ng unang panahon 
sa Israel tungkol sa pagtubos at tungkol sa 
pagpapalit, upang patotohanan ang lahat ng 
mga bagay; hinuhubad ng isa ang kaniyang 
pangyapak, at ibinibigay sa kaniyang 
kapuwa: at ito ang paraan ng pagpapatotoo 
sa Israel.
8 Sa gayo’y sinabi ng malapit na kamaganak 
kay Booz, Bilhin mo sa ganang iyo. At 
hinubad niya ang kaniyang pangyapak.
9 At sinabi ni Booz sa mga matanda at sa 
buong bayan, Kayo’y mga saksi sa araw 
na ito, na aking binili ang lahat ng kay 
Elimelech, at lahat na kay Chelion, at kay 
Mahalon, sa kamay ni Noemi.
10 Bukod dito’y si Ruth na Moabita, na 
asawa ni Mahalon, ay aking binili na maging 
aking asawa, upang ibangon ang pangalan 
ng namatay sa kaniyang mana, upang ang 
pangalan ng namatay ay huwag mahiwalay 
sa gitna ng kaniyang mga kapatid, at sa 
pintuang-bayan ng kaniyang dako: kayo’y 
mga saksi sa araw na ito.

MIYERKULES
RUTH 4:11-12

11 At ang buong bayan na nasa pintuang-
bayan, at ang mga matanda ay nagsabi, Kami 
ay mga saksi. Gawin ng Panginoon ang 
babae na pumapasok sa iyong bahay, na gaya 
ni Rachel at gaya ni Lea, na silang dalawa 
ang nagtatag ng sangbahayan ni Israel, at 
maging makapangyarihan ka sa Ephrata, at 
maging bantog sa Bethlehem:
12 At ang iyong sangbahayan ay maging gaya 
ng sangbahayan ni Phares, na ipinanganak 

ni Thamar kay Juda, sa binhi na ibibigay ng 
Panginoon sa iyo sa batang babaing ito.

GENESIS 29:31
31 At nakita ng Panginoon na si Lea ay 
kinapopootan niya, at binuksan ang 
kaniyang bahay-bata; datapuwa’t si Raquel ay 
baog.

GENESIS 30:22
22 At naalala ng Dios si Raquel, at dininig ng 
Dios, at binuksan ang kaniyang bahay-bata.

HUWEBES
RUTH 4:13-16

13 Sa gayo’y kinuha ni Booz si Ruth, at siya’y 
naging kaniyang asawa; at siya’y sumiping sa 
kaniya, at pinapaglihi ng Panginoon, at siya’y 
nanganak ng isang lalake.
14 At sinabi ng mga babae kay Noemi, 
Pagpalain ka nawa ng Panginoon na hindi ka 
binayaan sa araw na ito, na mawalan ng isang 
malapit na kamaganak; at maging bantog 
nawa ang kaniyang pangalan sa Israel.
15 At siya’y magiging sa iyo ay isang 
tagapagsauli ng buhay, at tagapagkandili 
sa iyong katandaan: sapagka’t ang inyong 
manugang na nagmamahal sa iyo, ay 
nagkaanak sa kaniya, at siya’y mahigit pa sa 
iyo kay sa pitong anak.
16 At kinuha ni Noemi ang bata, at inihilig sa 
kaniyang kandungan, at siya’y naging yaya.

AWIT 30:11 
11 Iyong pinapaging sayaw sa akin ang aking 
tangis; iyong kinalag ang aking kayong 
magaspang, at binigkisan mo ako ng 
kasayahan:

BIYERNES
RUTH 4:17-22

17 At nilagyan ng pangalan ng mga babaing 
kaniyang kapitbahay, na sinasabi, May isang 
lalake na ipinanganak kay Noemi; at tinawag 
nila ang pangalan niya na Obed; siya ang 
ama ni Isai, na ama ni David.
18 Ito nga ang mga lahi ni Phares: naging 
anak ni Phares si Hesron;
19 At naging anak ni Hesron si Ram, at 
naging anak ni Ram si Aminadab;
20 At naging anak ni Aminadab si Nahason, 
at naging anak ni Nahason si Salmon:
21 At naging anak ni Salmon si Booz, at 
naging anak ni Booz si Obed;
22 At naging anak ni Obed si Isai, at naging 
anak ni Isai si David.

MATEO 1:1
Ang aklat ng lahi ni Jesucristo, na anak ni 
David, na anak ni Abraham.

MATEO 1:21
21 At siya’y manganganak ng isang lalake; 
at ang pangalang itatawag mo sa kaniya’y 
JESUS; sapagka’t ililigtas niya ang kaniyang 
bayan sa kanilang mga kasalanan.

1. Bakit tinanggihan ng unang nakatakda na maging taga pagligtas ni Ruth ang pagkakataong ito?

2. Ano ang mahalagang papel sa Bibliya ni Obed?

3. Ano ang kahalagahan ng kwento ni Ruth sa pagdating ni Kristo at sa buhay ni Kristo?

4. Ano ang mga nalaman natin ukol sa ating Panginoon sa aklat ni Ruth?

5. Paano pinalakas ng aklat na ito ang iyong kalooban? Ano ang mga inspirasyon na iyong nakuha sa 
pag aaral na ito?

Gunita at mga Tanong

Mahal ka ng Diyos.....
Kahit ikaw ay nakararamdam na ikaw ay di karapat dapat at sa tingin mo ay tinalikuran ka na ng 
mundo, Mahal ka ng Panginoon at ikaw ay ginawa Niya para sa mas malaki at malalim na dahilan.

Sabi ng Panginoon, “Gayon na lamang ang pag-ibig ng Diyos sa sanlibutan, kaya ibinigay niya 
ang kanyang bugtong na Anak, upang ang sumasampalataya sa kanya ay hindi mapahamak, 
kundi magkaroon ng buhay na walang hanggan.” (John 3:16)

Ang ating mga pagkakasala ay hinihiwalay tayo sa Diyos.
Tayo ay makasalanan noon pa man, at dahil dito tayo ay nakahiwalay sa ating Diyos na banal.

Sabi ng salita ng Diyos, “Sapagkat ang lahat ay nagkasala at walang sinumang karapat-dapat sa 
paningin ng Diyos.” (Roma 3:23)

Si Hesus ay namatay upang tayo ay mabuhay.
Ang kabayaran ng pagkakasala ay kamatayan, ngunit ang iyong kwento ay hindi nagtatapos dito! Ang 
handog na kaligtasan ng Panginoon ay naririto para sa atin dahil tayo ay tinubos ni Kristo sa krus.

Ayon sa salita ng Diyos, “Sapagkat kamatayan ang kabayaran ng kasalanan, ngunit ang kaloob 
ng Diyos ay buhay na walang hanggan sa pamamagitan ni Cristo Hesus na ating Panginoon.” 
(Roma 6:23)

“Ngunit ipinadama ng Diyos ang kanyang pag-ibig sa atin nang mamatay si Kristo para sa atin 
noong tayo ay makasalanan pa.” (Roma 5:8)

Si Hesus ay buhay!
Kahit ang kamatayan ay hindi siya nasupil, tatlong araw na inilagak ang Kanyang labi sa libingan 
ngunit Siya ay bumangon muli, tinalo ang kasalanan at kamatayan habambuhay! Siya ay nabubuhay 
ngayon sa langit at inihahanda ang buhay na walang hanggan para sa lahat ng nananalig sa Kanya.

Sabi ng Diyos, “Sa bahay ng aking Ama ay maraming silid; kung hindi gayon, sinabi ko na 
sana sa inyo. At paroroon ako upang ipaghanda ko kayo ng matitirhan. Kapag naroon na ako 
at naipaghanda ko na kayo ng matitirhan, babalik ako at isasama ko kayo sa kinaroroonan ko.” 
(Juan 14: 2-3)

Alamin ang mga Katotohanang  
Ito Mula sa Salita ng Diyos.....

Tama, Maaari mong malaman na Paghakbang sa Karunungan na.
Iyong tanggapin na si Hesus lamang ang tanging daan tungo sa kaligtasan!

Sabi ng Diyos, “Kung ipapahayag ng iyong mga labi na si Hesus ay Panginoon at mananalig 
ka nang buong puso na siya’y muling binuhay ng Diyos, maliligtas ka. Sapagkat nananalig 
ang tao sa pamamagitan ng kanyang puso at sa gayo’y napapawalang sala; at nagpapahayag sa 
pamamagitan ng kanyang labi at sa gayo’y naliligtas.” (Roma 10:9-10)

Ano nga ba sa tingin mo ito? Maaari kang manalangin ng buong puso tulad nito:

Panginoon, 
Alam kong ako ay makasalanan, 

Ayaw ko nang mabuhay ng isa pang araw na hindi ko  
tinatanggap ang pagmamahal at pagpapatawad mo sa akin, 

Ako ay humihingi ng Iyong kapatawaran, 
Ako ay naniniwala na Ikaw ay namatay at muling  

nabuhay para sa aming mga sala, 
Inaalay ko sa iyo ang buo kong buhay at pagkatao, 

Tulungan Niyo po akong talikuran ang pagkakasala  
at sundin ang daang alay Niyo sa akin, 

Turuan Niyo po akong tamasain ang kalayaang  
handog Niyo at isabuhay ang awa mula sa iyo, 

Tulungan Niyo po akong mas umunlad pa at mas  
palawigin pa ang pagkilala sa Inyong ngalan. 

Amen.

Kung iyong sinambit ang naturang dasal ( o isang kahalintulad nito gamit ang iyong sariling salita) 
maaari niyo kaming sulatan sa  info@lovegodgreatly.com. Kami ay lubos na nagagalak na tulungan 
kayo na simulan ang inyong paglalakbay sa pagkilala sa buhay ng ating Panginoon.....


